
Dállε á Liηgua
PUBLICACIÓN MENSUAL (OU CASE) DO EQUIPO DE NORMALIZACIÓN LINGÜÍSTICA DO IES DE 

MELIDE

INTERCAMBIO CULTURAL.VISITANDO RIANXO…

O  pasado  mes  de  febreiro,  o  Equipo  de  Normalización  Lingüística  fomos  invitados  a  facer  un 
intercambio co instituto de Rianxo, sendo a nosa lingua e cultura os medios que nos uniron a este encontro.
Nesta  viaxe,  visitamos  o  seu  instituto  cunha  benvida  onde  nos  recitaron  poemas  de  Manuel  Antonio, 
faláronnos da súa zona e ata nos tocaron unha peza, non sendo outra que a mesma A Rianxeira! Durante toda 
a mañá, tivemos un paseo guiado pola vila, esperando todos polo momento máis interesante da visita, e polo 
que máis destaca Rianxo … 
as casas de tres dos grandes escritores da historia da nosa lingua; Castelao, Manuel Antonio e Rafael Dieste! 
Eles,  nados  os  tres  en  Rianxo,  viviron  na  mesma rúa…  veciños  de  porta  con  porta!  E  durante  a  visita, 
efectuáronse diversas lecturas, con anacos de obras e poemas dos mesmos.
Despois da comida, fomos ver os Castros Neixón a Boiro, o Pico Muralla e por último o hórreo do Araño, o 
máis grande de Galiza!

Na semana seguinte, foron eles os que vistaron Melide. 
Na chegada falámoslles un pouco acerca do noso instituto e vila, tamén tocamos unha peza, unha muiñeira! 
Logo fixemos parte do traxecto do camiño de Santiago; desde o Leboreiro, fomos visitando as igrexas e 
monumentos máis  importantes,  ata  Furelos  e finalmente Melide.  Comimos  no  pavillón,  pois  por  desgraza 
choveu durante todo o día, e despois tivemos visita guiada no Museo con Mª Carme Nieto, a cal nos explicou 
todo o que alí hai. Para rematar, organizamos unha especie de xogo de pistas, no cal divididos en varios 
grupos, debíamos buscar o que se nos mandaba, monumentos, edificios importantes da vila …
Así,  o grupo gañador,  recibiu de premio as camisetas “ …ama en galego …”!(xa 
sabedes)
Pensamos que foi un intercambio cultural moi interesante, no cal aprendimos e 
coñecimos unha nova vila, unha nova xente, e parte da nosa cultura! E non só iso, 
senón tamén máis cousas sobre a nosa zona, pois dalgunhas, case nin idea tiñamos…
A nosa lingua necesita  e  merece ser falada,  comprendida… a  nosa cultura  ser 
aprendida, respectada, querida… A viaxe é merecedora de volver ser repetida, nos 
futuros anos e a lugares distintos…
  
“Cando eu era rapazote (non quero bota-la conta dos anos que  van  alá)  
chegou un día a Rianxo, paréceme que as dez e media da mañá,  unha 
balea. Algúns, para lle restar mérito á nosa vila, din que era  unha 
balea  moi  pequena,  unha  criaturita  de  balea.  Faladurías,  envexa,  
non saben o que din. 
Eu non digo que fose coma un consistorio a aboiar pola ría, non son  tan 
argalleiro; pero a eslora dun patache poida que a tivese ben, E  aquí  
entre vós hai outros que a viron e poden dar razón. 
E os que non a viron que pechen a boca .Non sería doado saber  quen  foi  
o  primeiro  en avistala.Véxome correndo en  grea  con  outros rapaces,  
todos a  berrar,  camiño dos altos de Tanxil,  e  alí  na mesma crista  
do barranco velaí que estaban xa os carabinerios a dispara-la  súas 
escopetas.”

Dállε á Liηgua   1



“  De  cómo  veu  a  Rianxo  unha  balea”,  do  libro  Dos  arquitos  do  trasno.  R.DIESTE 
Lorena

GRECIA

O pasado 30 de marzo cinco alumnas do IES de Melide fomos de viaxe a Grecia co IES de Ames e co de 
Pontepedriña.
Estivemos catro días en Atenas, onde visitamos a Acrópolie, o Museo Nacional e a cidade en xeral. Outro día 
fomos a Delfos onde visitamos o Santuario e pasamos alí todo o día.
Para ir para Creta fomos nun ferri, onde pasamos dous días na praia en diversas partes da illa, saíndo sempre 
de Iraklio, a cidade onde nos hospedabamos. Tamén vimos o labirinto e o Palacio de Knosos.
Foi unha viaxe moi entretida e quedáronnos ganas de volver para o ano.

UXÍA FUCIÑOS VÁZQUEZ S4A,CARME MONTERROSO GÓMEZ S4A

O ENTROIDO

Este ano o número de participantes no concurso e a calidade dos disfraces foi mellor ca anos anteriores.
Houbo  traxes  de  todo  tipo,  desde  artistas,  por  exemplo,  as  Fridas  Khalo;  ata  disfraces  nos  que  se 
representaban temas da actualidade como a gripe aviar ou a lei antitabaco.
E a igual que noutros anos puidemos disfrutar da gastronomía tradicional do entroido, filloas, orellas...

SANDRA RODRÍGUEZ CARRIL S4A,UXÍA FUCIÑOS VÁZQUEZ S4A,CARME MONTERROSO GÓMEZ S4A

UN “0” PARA TODOS NO IES
 Pois sí, temos a sensación de que a participación no día sen 
vehículos motorizados foi moi escasa e iso que o tema ben 
merecía un pequeniño esforzo. Parece mentira que o medio 
ambiente non nos importe, a pesares de que o seu deterioro é 
tamén o noso deterioro. A ver se pensamos un pouco nisto e 
para o vindeiro curso corriximos esta actuación. 
Membros do Seminario Permanente “Desenvolvemento sostible: Afor-

ro e Eficiencia Enerxética” 

Editorial:
O outro día lín na internete o seguinte “O ritmo de extinción das línguas alcanzou proporcións sen 
precedentes na historia: dez ao ano a escala mundial. Segundo os prognósticos máis sombríos, do 50% ao 90% 
das línguas faladas hoxe en día morrerán no curso do presente século. Preservalas é un asunto urxente” 
Que vos parece? Que dicides? Non pretendo ser fatalista e que pensedes que é o fin da vida da língua, que lle 
chegou a hora! Diso nada!!! Os Séculos escuros, igual que o Prestige deixaron un amargo rastro na nosa terra 
pero chegou  a hora de deixar de chorar pola lingua, é hora de limpar as bágoas e berrar con forza que a nosa 
língua é nosa e que a imos empregar como arma de consenso non de confrontación!! Presume de ser galego, é 
un orgullo e tamén é un dereito!!!

Aquí me despido (en galego por suposto), xa que este é o meu derradeiro editorial, agardo que todo o que 
escribín vos servira para pensar en vós, a intención foi esa, desde logo....
Quedádevos con ... que nós somos a alma desta língua, a enerxía que precisa para vivir. Non vos queimedes, non 
vos esgotedes!!! E aportade o que hai en vós!!!

Saúde e Terra!!
Zeltia

Noraboa aos alumnos de Madeira por esa exposición 
que nos están a ofrecer estes días. 



FACENDA IMPONLLE AOS GALEGOS O USO EXCLUSIVO DO CASTELÁN A TRAVÉS DE 
INTERNET,AÍNDA  QUE  A  OPCIÓN  DO  CATALÁN  SI  QUE  ESTÁ  OPERATIVA. 

A Mesa acusa á Secretaria Xeral de Política Lingüística de “deixadez de funcións” e pregúntalle “por que 
consente esta situación sen facer nada”
A páxina web da Axencia Tributaria soamente da dúas opcións lingüísticas para acceder á información ou 
realizar calquera tipo de xestión: o castelán e o catalán. O Presidente da Mesa, recorda que “levamos anos 
pedindo reiteradamente que se corrixa esta discriminación, mais o Goberno central fai oídos xordos e a 
Xunta tampouco  contribúe para corrixilo”.  O portavoz da Mesa lamenta esta  imposición pura e dura do 
castelán, negando o máis mínimo dereito de opción lingüística. Por esa razón, “garantir o uso do galego por 
parte da Administración do Estado vai ser un dos obxectivos da manifestación do 17 de maio”.  A Mesa 
entende que estas “garantías” poden chegar a través do novo Estatuto de Autonomía.

GALEGUIZACIÓN DOS APELIDOS

A Mesa pola Normalización Lingüística insta á Xunta de Galicia e ao Ministerio de Xustiza para axilizar os trámites legais 
para galeguizar os apelidos das persoas que así o soliciten. Lembrade que esta modificación é “posíbel” legalmente e 
asegura que noutras comunidades, como en Cataluña, os trámites son “automáticos e inmediatos”.

OS  LIBREIROS  REGALARÁN  EN  MAIO  UN 
LIBRO A QUEN COMPRE OBRAS EN GALEGO,
Como novidade, este ano apóstase por divulgar a tódolos 
autores desde a festa de lingua en 1963, cunha edición 
dunha recopilación de textos que se regalarán durante o 
mes de maio en librerías de Galicia, a quen adquira títulos 
en galego. 

A asociacion  Puntogal  realizará  accións  de 
concienzación  sobre  a  necesidade  de  que 
Galicia dispoña dun dominio propio
Moitas entidades de diversos ámbitos da sociedade 
galega  constituíron  en  Santiago  a  promotora  da 
Asociación  Puntogal.  O  seu  o  obxectivo  é  a 
consecución do dominio .gal como espazo propio na 
internet  para  a  cultura  e  a  lingua  do  país.  Estas 
organizacións  avalarán  a  candidatura  diante  de 
Internet  Corporation  for  Assigned  Names  and 
Numbers  (ICANN)  que  autoriza  e  recoñece  os 
dominios. 

Facenda  castiga  ás  persoas  que  fan  a 
súa declaración da renda en galego.  Se 
isto fose así, estariamos a falar dun desprezo 
sen  nome  á  nosa  lingua.  Esperemos  que  non 
volva a ocorrer.



Esmeralda Seijas, Ariana Trastoy, Mariana Rodríguez-Navas, Ana 
pérez,Laura Vázquez

   

PASSSATEMPOS
SOPA SIAMESA

Localiza sete palabras que formen unha serie coma as do 
seguinte exemplo:
Árbitro-Rocha-Haber-Ermida-Dado-Dona-Nata

A primeira palabra corresponde coa seguinte definición: 
calzado de coiro, pano... que cobre o pé.

Se queres colaborar, podes. Non poñas esa cara 
de  teimoso  e  prepara  de  contado  a  túa 
colaboración para o próximo número.

SOPA DE LETRAS
Busca as sete palabras que se corresponden coas seguintes definicións:

1. Mamífero, con crinas e rabo longo.
2. Peixe comestible de cor verde no lombo.
3. Máquina automática para lavar pratos.
4. Embutido que se fai da tripa cabalar.
5. Aparello para pesalo vento.
6. Cabeza que forman as follas aminadas das plantas.
7. Planta da que se come a parte que está na terra.

A P L C A B A L O H S
H E O A P A D H J K A
N D R P V U L O R W R
O R R O T A E V H R D
R O F H M R P R H O I
V A D O P E S R R P Ñ
A L T R O L T H A O A
L H A M Ñ N O R I T L
J R E P O L O N O J O

TOXOS E FLORES
Neste derradeiro número de Dalle á lingua 2006, os toxos e as 
flores irán adicados a.........(redobre de tambor)
Os toxos dereitiños para a Direción Xeral de Política Lingüística 
por seren tan esixentes para unhas cousas e tan pouco esixentes 
para outras!! E tamén para todos os prof@s que non participaron 
na actividade polo días das Letras que organizou a Asociacion de 
alumn@s!! Despois queixámonos de que non hai interese por parte 
dos alumn@s!!! Ai ai ai ...
E unhas flores ben fermosas para, pola contra, os prof@s que si 
participaron  nesta  actividade  no  Día  das  Letras  e  tamén  aos 
alumn@s que  acudiron  á  lectura  no  recreo!!  Grazas  a  ver  se 
contaxiades un pouco do voso entusiasmo!!!

       Zeltia

          UN SUDOKO FÁCIL

6 7 5 9

1 8 5 4

4 8 3 1

3 8 4

9 3

6 9 2

7 1 8 2

5 7 1 6

2 3 6 1 7

V A R I S E L I S A
D O R E L L A D E O
B U W N P R I A T R
O A F I W O P S A A
E Z S N S D E I Z C
N T I I C E T L A C
A V P W O N A S B E
R A F A O E N V F R
L R O C I T O X R O
N A Z A P A T O A F

Moitas grazas lle damos aos colaboradores do Dálle que xa 
non estarán no IES o vindeiro curso. Moita sorte e seguide 
así de comprometidos coa vosa lingua.

